

Misingi ya Agano Jipya
Moduli ya Nne: Injili ya Luka
Maswali ya Kujadili

1. Ni jambo gani muhimu ulilojifunza katika somo, au kitu gani katika somo ambacho hukukielewa vizuri?  

2. Tunajuaje kwamba Luka aliandika Injili ya Luka, na kwamba, yote aliyoandika yako sahihi?

3. Luka alikuwa na kusudi gani kuwaandikia Wakristo wa Mataifa kama Theofilo?  

4. Je tunaweza kuelewa vipi kuhusu Yesu kuishi katika sura mbili, yaani ya Kimungu na ya kibinadamu? 

5. Luka alifafanua namna gani wokovu na watu katika hitaji la wokovu?  

6. Ni kwa namna gani kusudi la Injili ya Luka linaweza kuimarisha imani yetu?   

7. Kwa nini ni muhimu kukumbuka hadhira ya awali ya Luka tunaposoma injili yake?  

8. Ni kwa namna gani kuinukuu Biblia kunatusaidia kukabiliana na majaribu?  

9. Tunajifunza nini kutokana na kutakaswa kwa Hekalu katika Injili ya Luka?  

10. Kwa nini ni muhimu kujua kwamba, Yesu alikuja kuwaokoa watu wake kutokana na hukumu?  

11. Tunapaswa kuitikiaje mkazo wa Luka juu ya vikundi vilivyonyimwa haki za kijamii, kama watenda dhambi na maskini?  

12. Ni kichwa gani cha habari, katika Luka kinachokuvutia zaidi? Eleza kwa nini?
  
13. Ina matokeo gani ya kivitendo kwa maisha yako kujua kwamba, wokovu hubadili hali za watu? Unaliona hilo katika maisha yako? Katika maisha ya Wakristo wengine?   


TAARIFA YA JUMLA: MWANZO WA YESU: 
Jambo kuu la Luka 1:5–4:13 ni kuonesha kwamba, Yesu ni Mwana wa Mungu, Mwana wa Daudi na Masihi, na kwamba, kupitia yeye Mungu anatimiza ahadi zake zote za Agano la Kale. Yeye ndiye Adamu wa pili (na wa mwisho) akifaulu pale Adamu alishindwa. Yeye ndiye Israeli wa kweli, akifanikiwa pale ambapo Israeli walishindwa. kwa hiyo, njia pekee ya mtu yeyote katika dunia nzima ni kuwa mwaminifu kwa Mungu na kurithi baraka za ufalme ni kumpokea Yesu kama Mfalme na Mwokozi.  


SOMO REJEA: 
Ninapotazama filamu nzuri ya hatua vitendo na matukio, mara nyingi mimi hujitambulisha na shujaa. Mara nyingi mimi hujiwazia katika nafasi hiyo ya shujaa. “labda ningeweza kufanya hivyo na kuwa kama yeye”, najiambia. Filamu yenyewe inatuhimiza kujiona katika jukumu la shujaa. Labda watu hawangetazama sinema au kusoma hadithi kwenye vitabu ikiwa hawangeweza kujitambulisha na shujaa kwa njia fulani. Sababu moja ambayo watu mara nyingi hukataa hadithi ya Biblia na kutopenda kuisoma ni hii: Sisi siyo shujaa wakuu wala hatuwezi kuwa hivyo. Wala hatutiwi moyo kuingia jukumu la ushujaa. Badala yake, mwanzo tuko upande wa watu wabaya – adui za Mungu. Kwa mtazamo mwingine, sisi, ni watu wa Mungu,  ni mabibi-arusi wanaohitaji kuokolewa. Au, kwa mtazamo mwingine, sisi, ni watu wa Mungu, tunafanana zaidi na mtu wa pembeni au msaidizi. Kwa hakika tunaweza kuwa kama mashujaa na tunapaswa kujaribu kumwiga, lakini hatuwezi kamwe kuwa mashujaa wakuu. 
Maswali ya Kutafakari
1. Je, kuna wakati umejikuta ukijitambulisha na shujaa wa filamu au kitabu? Ikiwa ndivyo, toa mfano na eleza jinsi inavyokufanya uhisi hivyo.  
2. Ikiwa wewe ni muumini, wewe ni sehemu ya hadithi ya ufalme wa Biblia. Unajisikiaje kuhusu kuwa bibi-arusi anayehitaji uokovu na mchezaji wa pembeni ambaye anajaribu kuwa kama shujaa? 
3. Je, ni kwa namna gani kwako, kwa njia ya vitendo – kwamba, ingawa unashirikiana na wasioamini, unaishi katika mwelekeo toafuti (yaani, ufalme wa Mungu) kuliko wao (yaani milki ya giza)? Toa mifano ambayo itaonyesha kiwango cha ukweli unachohisi 
4. Eleza wakati ambapo ulichagua zawadi sasa, badala ya kungoja zawadi yako katika hatua inayofuata ya ufalme.  
5. Ni jinsi gani ilivyo na uhalisia kwako – kwa njia za vitendo – kwamba, thawabu yako inakuja katika hatua inayofuata ya ufalme wa Mungu, sio katika hii; na kwa hivyo kwamba, maana ya maisha yako kwamba, haiwezi kutathiminiwa ipasavyo kwa vigezo vinavyotolewa na utamaduni wako au maarika yako? Toa ushahidi kuunga mkono jibu hili.   
Mambo ya Kufanya
· Mwombe Bwana akupe ufahamu na hofu ya kweli ili kumjua kuwa yeye ni nani na amekufanyia nini maishani mwako. Fanya hili kuwa sala yako ya kawaida, hii inaweza kukuhusisha na maumivu fulani, lakini itafaa.

